
ಧ್ಯಾಯಾಮಿ ಕಥಮಿವತ್ವಾಂ  ಧೀವರ್ತ್ಮವಿದೂರದಿವ್ಯಮಹಿಮವತೀಮ್   ।
ಆವಾಹನಂವಿಭೋಸ್ತೇ  ದೇವೇಶಿ ಕಥಂಕುತಃಸ್ಥಾನಾತ್  ॥ ೧॥
ಕಿಯದಾಸನಂಪ್ರಕಲ್ಪ್ಯಂ    ಕೃತಾಸನಾಯಾಶ್ಚ ಸರ್ವತೋಽಪಿ ಶಿವೇ ।
ಪಾದ್ಯಂ  ಕುತೋಽರ್ಘ್ಯಮಪಿ ವಾಽಽಪಾದ್ಯಂ  ಸರ್ವತ್ರಪಾಣಿಪಾದಾಯಾಃ  ॥ ೨॥
ಆಚಮನಂತೇಸ್ಯಾದಪಿ  ಭಗವತಿ ನನು ಸರ್ವತೋಮುಖೀನಾಯಾಃ ।
ಮಧುಪರ್ಕೋವಾಕಥಮಿಹಮಧುವೈರಿಣಿದರ್ಶಿತಪ್ರಸಾದಾಯಾಃ  ॥ ೩॥
ಸ್ನಾನೇನ  ಕಿಂ ವಿಧೇಯಂಸಲಿಲಕೃತೇನೇಹನಿತ್ಯಶುದ್ಧಾಯಾಃ   ।
ವಸ್ತ್ರೇಣಾಪಿ  ನಕಾರ್ಯಂಕಾರ್ಪಾಸೀಯೇನಹೇಮವಸ್ತ್ರಾಯಾಃ  ॥ ೪॥
ಹೈಮೈರಾಭರಣೈರ್ವಾಚಮತ್ಕೃತಿಃ  ಕಾ ಹಿರಣ್ಯವರ್ಣಾಯಾಃ  ।
ರತ್ನಾಚಲವಾಸಿನ್ಯಾಃ   ಚಿಂತಾಮಣಿಗೇಹಗಾಯಾಸ್ತೇ  ॥ ೫॥
ಗಂಧವತೀ ಹಿ ತನುಸ್ತೇ ಗಂಧಾಃ ಕಿಂನೇಶಿಪೌನರುಕ್ತ್ಯಾಯ   ।
ಪುಷ್ಕರಫಲದಾನೋತ್ಕಾಂ   ಪುಷ್ಕರಕುಸುಮೇನ ಪೂಜಯೇಕಿಂತ್ವಾಮ್  ॥ ೬॥
ಶಮಧನಮೂಲಧನಂತ್ವಂ  ಸಕಲೇಶ್ವರೀ  ಭವಸಿಧೂಪಿತಾಕೇನ ।
ದೀಪಃ ಕಥಂಶಿಖಾವಾನ್ದೀಪ್ಯೇತ  ಪುರಃ ಸ್ವಯಂಪ್ರಕಾಶಾಯಾಃ   ॥ ೭॥
ಅಮೃತಾತ್ಮಕಂ ನಿವೇದಿತಮಶನಂಕಿಂನಾಮನಿತ್ಯತೃಪ್ತಾಯಾಃ   ।
ತ್ವಯ್ಯಾಮ್ರೇಡಿತಮೇತತ್ತಾಂಬೂಲಂ    ಯದಿಹಸುಮುಖರಾಗಾಯಾಃ ॥ ೮॥
ಉಪಹಾರೀಭೂಯಾದಿದಮುಮೇಽದ್ಯ ಯನ್ಮೇ  ವಿಚೇಷ್ಟಿತಮಶೇಷಮ್  ।
ನೀರಾಜಯಾಮಿವಿದ್ಯುನ್ನಿಭಾಂ   ಕಥಂವಾಚಿದಾಭಾಸಾಮ್ ॥ ೯॥
ಪುಷ್ಪಾಂಜಲಿಃ  ಕುತಸ್ತೇ ಮೂಲಪ್ರಕೃತಿಸ್ವರೂಪಾಯಾಃ   ।
ಛತ್ರಂ  ನಭೋಽತಿಗಾಯಾಃಚಾಮರಮಪ್ಯವಿದಿತಶ್ರಮಾಯಾಸ್ತೇ    ॥ ೧೦॥
ನೃತ್ಯಂ  ಪ್ರಥತಾಂ  ಕಥಮಿವಚಿತ್ರಂ ಭಾಯಾನ್ಮಹಾನಟಪುರನ್ಘ್ರ್ಯಾಃ    ।
ಗೀತಂ ಕಿಂ ಕಲಭಾಷಣಜಿತವಾಣೀಮಧುರವೀಣಾಯಾಃ ॥ ೧೧॥
ವಾದ್ಯಂ  ಡಮರುಭೃದೀಶೇವಾದಯಿತುಂ ತವಪುರೋಽಸ್ತಿ ಕಾ ಶಕ್ತಿಃ  ।

ಅಪರಿಚ್ಛಿನ್ನಾಯಾಸ್ತೇ    ಜಗದೀಶ್ವರಿ  ಕಃ ಪ್ರದಕ್ಷಿಣವಿಧಿರ್ವಾ   ॥ ೧೨॥
ಸ್ಯುಸ್ತೇ   ನಮಾಂಸಿ ಕಥಮಿವಶಂಕರಿ ಪರಿತೋಽಪಿ ವಿದ್ಯಮಾನಾಯಾಃ  ।
ವಾಚಾಮಗೋಚರೀಂತ್ವಾಂ ವಾಚಃಪ್ರಸರೈಃ  ಪ್ರಸಾದಯೇಯಂ ವಾ ॥ ೧೩॥
ಕಸ್ಮೈ  ವಚ್ಮಿ ದಶಾಂಮೇಕಸ್ಯೇದುಗ್ಘೃದಯಮಸ್ತಿ   ಶಕ್ತಿರ್ವಾ  ।
ಕಸ್ಯ ಬಲಂಚೋದ್ಧರ್ತುಂ  ಕ್ಲೇಶಾತ್ತ್ವಾಮಂತರಾ   ದಯಾಸಿಂಧೋ ॥ ೧೪॥
ಯಾಚೇನಾಭಿನವಂತೇಚಂದ್ರಾಪೀಡೇ ಮದಂಬಕಿಂಚಿದಪಿ ।
ಮಹ್ಯಂ  ಪ್ರದೇಹಿ  ಭಗವತಿಮದೀಯಮೇವಸ್ವರೂಪಮಾನಂದಮ್  ॥ ೧೫॥
ಭಗವತಿಬಾಲತಯಾವಾಽಭಕ್ತ್ಯಾ  ವಾಪ್ಯಾಪದಾಕುಲಿತಯಾ ವಾ ।
ಮೋಹಾವಿಷ್ಟತಯಾ ವಾಮಾಸ್ತು ಚತೇಮನಸಿಯದ್ದುರುಕ್ತಂ  ಮೇ ॥ ೧೬॥
ಶ್ರೀಬಾಲಾನಿರ್ಗುಣಮಾನಸಪೂಜಾ ಪರಾಭಾವನಾಸ್ತೋತ್ರಂ  ಸಂಪೂರ್ಣಮ್ ।

